
Ed. 529. Frumvarp til laga [203. mál]
um breyting á lögum nr. 36 13. júní 1937, um klaksjóð. heimild fyrir ríkisstjórnina
til að reisa klakstöðvar og til leigunáms í því skyni.

Frá landbúnaðarnefnd.

1. gr.
1. málsl. 3. gr. laganna orðist svo:
Ríkisstjórninni skal heimilt að reisa einni eða í samvinnu við aðra a. m. k. tvær

klakstöðvar eða klak- og eldisstöðvar, og skal hvor eða hver stöð geta framleitt
allt að 2.5 millj. laxaseiða.

2. gr.
Lög þessi öðlast þegar gildi.

Greinargerð.
Frumvarp þetta er flutt samkvæmt beiðni landbúnaðarráðherra, og áskilja

nefndarmenn sér rétt til að flytja eða fylgja brtt., seIn fram kunna að koma. Frv.
fylgdi svo hljóðandi grg. frá landbúnaðarráðherra:

Um frumvarp þetta vísast til bréfs veiðimálanefndar, dags. 24. des. s.L, og bréfs
veiðimálastjóra, dags. sama dag, sem prentuð eru hér sem fylgiskjöl.



Fy19iskjal I.

VEIÐIMÁLANEFND

Landbúnaðarráðuneytið, Reykjavik.
Veiðimálanefnd hefur á fundi sínum þ. 20. þ. m. samþykkt að fara þess á leit

við hið háa ráðuneyti, að það hlutist til um, að lagðar verði fram breytingartillögur
við 3. grein laga nr. 36/1937, um klaksjóð. fyrir Alþingi það, er nú situr, er gangi
í þá átt að heimila ríkisstjórninni að láta fara fram seiðaeldi í klakstöðvum þeim,
sem reistar kynnu að verða samkvæmt nefndum lögum, svo og að ríkisstjórnin
megi reisa slíkar stöðvar í samvinnu við aðra. Í því sambandi vill nefndin leggja
til, að inn Í umgetna grein verði bætt orðunum "einni eða í samvinnu við aðra" á
eftir orðinu "reisa" og á undan skammstöfuninni "a. m. k." - og orðunum "eða
klak- og eldisstöðvar" á eftir orðinu .Jdakstöðvar" og á undan orðunum "og skal".
Með þessum viðbótum hljóðar fyrri hluti 3. greinar svo: "Ríkisstjórninni skal heim-
ilt að reisa einni eða í samvinnu við aðra a. m. k. tvær klakstöðvar eða klak- og
eldisstöðvar, og skal hvor eða hver stöð geta framleitt allt að 2.5 millj. lasaseiða.
Skal .... "

Reykjavík, 24. des. 1952.

Með sérstakri virðingu,

f. h. veiðimálanefndar,
Þór Guðjónsson.

Fylgiskjal II.

VEIÐIMÁLASTJÓRI
Reykjavík, 24. des. 1952.

Landbúnaðarráðuneytið, Reykjavík.

Með tilvísun til umræðna, sem fram hafa farið að undanförnu milli hins háa
ráðuneytis og undirritaðs um þátttöku ríkisins í að reisa og reka klak- og eldis-
stöð með Rafmagnsveitu Reykjavíkur og fleirum, vil ég leyfa mér að leggja til við
hið háa ráðuneyti, að það hlutist til um, að lagðar verði fram breytingartillögur þær
við lög nr. 36/1937, um klaksjóð, fyrir Alþingi, sem fram koma í bréfi veiðimála-
nefndar til ráðuneytisins, dags. f dag.

Skal hér í nokkru gerð grein fyrir nauðsyn á að fa umræddar breytingar á lög-
um um klaksjóð. Síðan lög um klaksjóð gengu í gildi 1937, hafa orðið miklar breyt-
ingar á skoðunum manna á klakinu. Komið hefur í ljós við rannsóknir, að gildi
klaksins er mjög takmarkað, og því ekki ástæða til að leggja á það áherzlu, nema
sérstaklega standi á. En hins vegar hefur það sýnt sig að vera hagfellt undir viss-
um kringumstæðum að ala seiðin i tjörnum um lengri eða skemmri tíma, áður en
þeim er sleppt í ár og vötn. Með tilliti til þessa er ástæða til að færa út starfsemi
klakstöðva og taka upp eldi lax og silungs við þær. Eldið leiðir af sér aukinn kostn-
að, og þar sem fjárframlög til klaksjóðs eru lítil, virðist eðlilegt að leita samvinnu
við fjársterka aðila um að reisa og reka klak- og eldisstöðvar í anda umræddra
laga, enda mundu fjármunir og áhugi þeirra, sem koma vilja upp slíkum stöðvum,
nýtast bezt með því móti, þar sem stöðvarnar þurfa að vera allstórar, til þess að
rekstur þeirra verði hagkvæmur. Það er vonað, að Alþingi sjái sér fært að sam-
þykkja umræddar breytingar, sem verða ættu fiskiræktinni í landinu til mikils
gagns.

Með sérstakri virðingu,
Þór Guðjónsson.


